
Saksgang  Møtedato 
Telemark ungdomsråd  30.09.2026 

Fylkeskommunalt eldreråd  30.09.2026 

Fylkeskommunalt råd for personer med 
funksjonsnedsettelse 

 01.10.2026 

Hovedutvalg for utdanning, folkehelse 
og tannhelse  

 14.10.2026 

 

Svar på søknad om tilskot til Inkluderingsmagasinet Telemark 
 
Innstilling frå fylkesdirektøren 
Søknad om kr 50.000 til Inkluderingsmagasinet Telemark innvilgast ikkje. 
 
Bakgrunn og saksgang 
16.september 2026 fekk fylkesdirektøren søknad om kr 50.000 til utvikling og distribuering av 
eit magasin med presentasjon av konkrete tiltak for arbeidsinkludering. Arbeidet med 
magasinet er godt i gang, og det vil etter planen distribuerast i løpet av kort tid.  
 Saka blir laga fram for medverknadsråda for uttale og blir vedteken endeleg i Hovudutval for 
utdanning, folkehelse og tannhelse. 
 
 
Saksopplysningar 
Kvito søkjer på vegner av sju arbeids- og inkluderingsverksemder i Telemark: Arena 
Kompetanse, IDÉA Kompetanse, GREIP Grenland, KEOPS Arbeid og Utvikling, Drangedal 
Produkter, Delecto, Kvito og dessutan Rehabiliteringssenter AIR. Saman dekkjer dei heile fylket, 
med tiltak som blant anna Arbeidsforberedande trening (AFT), Tilrettelagt arbeid (VTA), 
lærekandidatordning, Arbeidsretta rehabilitering og ekspertbistand – i tett samspel med NAV 
og lokalt næringsliv.  
Konkret søkjer dei no om støtte til å utvikle og distribuere Inkluderingsmagasinet Telemark – eit 
lettlese, visuelt magasin som kjem som innstikk i Telemarksavisa med parallell digital 
publisering. Målet er å redusere utanforskap – særleg blant unge – ved å vise fram verktøy som 
verkar, konkrete løysingar i arbeidsinkludering og gode, lokale historier om vegen frå utanfor til 
innanfor når det kjem til arbeid og utdanning. Magasinet skal engasjere næringsliv, kommunar, 
NAV og publikum i Telemark, og mobilisere fleire arbeidsgivarar til å opne dørene.  
 
 
Økonomiske, administrative og juridiske konsekvensar 



Ved avslag av søknaden har han ingen økonomiske, administrative eller juridiske konsekvensar 
for Telemark fylkeskommune.  
 
 
Konsekvensar for fylkets klimamål og FNs bærekraftsmål 
Denne saka har ingen påverknad på klimamålet i fylket eller berekraftsmål.  
 
Fylkesdirektørens vurdering 
Fylkesdirektøren anerkjenner at arbeids- og inkluderingbedriftene har stor positiv betydning for 
det felles målet vårt «Inkluderende Telemark». Vidare vil også fylkesdirektøren uttrykkje 
positivitet overfor initiativet med å synleggjere løysingar, løfte fram rollemodellar, inspirere 
bedrifter til å sjå fleire moglegheiter for å vere inkluderande og bidra til betre folkehelse, 
livskvalitet og samfunnsøkonomi. Samtidig tillèt den økonomiske situasjonen i fylkeskommune 
ingen tiltak som går utover budsjettet. Derfor tilrår fylkesdirektøren at søknaden ikkje blir 
innvilga. 
 
Vedlegg:  
Søknad til Telemark fylkeskommune 
 


